“Hija okkazzjoni sabiha li geghdin infakkru l-hamsa u ghoxrin sena minn mindu
fuq talba ta’ l-istess Omm t’Alla u Ommna, 1-Madonna, li nqdiet b’din is-serva ta’
Alla, il-qaddejja ta” Alla, Guza, ix-xbieha taghha tigi hawnhekk esposta. Ahna ma
nadurawx lill-Madonna, ahna inqimu lill-Madonna, ahna ma nadurawx lill-qaddisin
imma inqimu lill-qaddisin. Ahna naduraw lil Alla, naduraw lis-Sinjur taghna Geslt
Kristu i hu Iben Alla...

Meta nitkellmu fuq l-imhabba t’Alla lejna, nistghu nigbru dak kollu li Alla ghamel
u ghadu jaghmel biex jurina I-imhabba kbira tieghu lejna fil-kliem ta’ 1-Appostlu
Missierna San Pawl meta jghid 1i Alla hekk habb lid-dinja li baghat lill-istess Ibnu
biex dak illi jemmen fih ma jintilifx imma jkollu I-hajja ta’ dejjem...

Issa kull meta kien hemm xi krizi kemm fil-Knisja, kemm anka fid-dinja, ‘l hawn u ‘1
hemm, Alla I-imbierek b’xi mod jew iehor ingeda bil-qaddisin tieghu, jew ahjar bil-
qaddejja tieghu sabiex huwa permezz taghhom ifakkar illi jekk il-bniedem ma jghix
il-vokazzjoni tieghu, jekk il-bniedem ma jghix skond ma jridu Alla I-imbierek, ma
jkunx jista’ jsib il-paci f’qalbu u ma jistax ikun hemm anka il-paci qalb il-bnedmin.

Ilum geghdin infakkru 1-Hadd tal-Hniena Divina illi kien is-Sinjur Taghna Geslt
Kristu illi ingeda b’soru umli, soru minghajr ebda pretenzjoni... u qalilha biex tghid
lilna s-sacerdoti illi nkomplu nsostnu u nfakkru lill-bnedmin kollha kemm hi kbira
l-imhabba kollha hniena ta’ Alla I-imbierek lejn il-bnedmin, u kemm hija wkoll kbira
il-hniena tieghu kollha mhabba.

U dan kienet tghidu u ghixitu wkoll qabilha... Santa Tereza tal-Bambin Gest li kienet
ukoll qaddisa ta’ umilta’ kbira... Hija kienet tghid, “Jiena nafda f’Alla I-imbierek.
Dak li jrid minni huwa jiena nkun irridu wkoll.” Pero darba minnhom qalet ukoll
Santa Tereza tal-Bambin Gesti dawn il-kelmiet, “imiss lilna li ahna nfarggu lill-
Mulej xi kultant u mhux ikun hu li dejjem ifarragna.”

Huti fi Kristu, geghdin hawnhekk illejla sabiex infakkru xi haga li saret, li grat, imma
wara dik il-grajja li ahna geghdin infakkru hemm messagg. Hemm messagg min-
naha ta’ Alla l-imbierek permezz tal-Madonna, u I-Madonna permezz ta’ Guza, illi
ahna rridu niftakru wkoll f’dik li hija l-konsagrazzjoni taghna lil Alla, lil ghaliex
ahna geghdin inqimu lill-Madonna taht it-titolu i hija riedet “Il-Madonna tal-
Konsagrazzjoni”.

Meta nitkellmu fit-teologija, jigifieri fl-istudji taghna s-sacerdoti fuq dik li hija
konsagrazzjoni, ahna nifhmu jew ninterpretaw dak li tkellmu fugha hafna drabi
1-qaddisin, illi ahna kollna kemm ahna ta’ Alla I-imbierek. Ma jistax ikun li I-bniedem
ma jkunx kollu kemm hu ta’ Alla l-imbierek, il-ghaliex dak kollu li ghandu fih il-
bniedem gej minn Alla: ibda mill-hajja li r¢ieva minghand Alla l-imbierek u anka
|-fatt 1i Alla l-imbierek holqu sabiex jaghrfu u jhobbu f’din id-dinja u wara din id-
dinja igawdih ghall-eternita’.

Mela l-bniedem irid jghaddi bilfors minn fuq dan il-binarju, nghidulu, sabiex huwa
jkun jista’ jasal ghall-quccata ta’ dik li hija l-milja tal-hajja taghna bhala bnedmin.
Ahna kkonsagrati kollha kemm ahna lil Alla I-imbierek. II-Madonna ghixitha din
il-prerogattiva hekk sabiha li hija kienet kollha kemm hija ta’ Alla l-imbierek,
ikkonsagrat anka lilha nfisha lil Alla l-imbierek sabiex hija tkun il-qaddejja tieghu.
Huwa kien ghazilha proprju ghall-missjoni kbira, dik li tkun I-Omm ta’ I-Iben Tieghu
maghmul bniedem.

Imma ahna llum geghdin nikkoncentraw pjuttost fuq 1-Omm ta’ Alla I-imbierek taht
it-titolu tal-Vergni tal-Konsagrazzjoni sabiex ahna niftakru wkoll illi hawnhekk ahna
bhala devoti tal-Madonna irridu wkoll inqimuha taht dan it-titolu, naghtuha anka b’xi
mod jew iehor il-kontribut taghna. U dana nistghu naghmluh ahna bix-xhieda li ahna
naghtu ta’ kif ahna nghixu I-vokazzjoni taghna bhala nsara. Jalla -Madonna tkompli
tghinna, il-qaddisin protetturi taghna jkomplu jghinuna sabiex ahna verament lil Alla
l-imbierek inzommuh bhala ¢-centru tal-hajja taghna u ma nwarrbuhx. Ghandna
bzonnu lil Alla l-imbierek fil-familji taghna. Dan li jonqos f’hafna familji taghna,
dan li jonqos f’hafna zwigijiet illi Alla I-imbierek ma jitwarrabx...

Ahna lill-Madonna dejjem insibuha ad jesum per Maria, kif kien jghid il-qaddis li
kien tant devot tal-Madonna, San Luigi Marija Grignion de Montfort. II-Madonna trid
twassalna ghand binha Gesii u Gesi jwassalna ghand Alla I-Missier. Ikun imfahhar
Gest Kristu.”

Mbaghad sar l-att tal-Konsagrazzjoni tal-Familji lill-Qalb Imgaddsa ta’ Gesl u
1-Qalb bla Tebgha ta’ Marija.

X’inhi 1-Konsagrazzjoni?

Fl-ewwel lok inqara dan it-taghrif:

Kemm-il darba smajtuna nghidu kemm il-fundatri¢i taghna, Guza Mifsud, kienet
tahdem sabiex thejji I-familji biex jaghmlu I-att tal-Konsagrazzjoni. Kienet zelatrici
ta’ I-Apostolat tat-Talb u tnejn mill-obbligi li kellha bhala zelatrici kienu proprju li
xxered id-devozzjoni lejn il-Qlub ta’ Gesli u ta’ Marija u li thabbrek biex il-familji
jaghmlu I-konsagrazzjoni taghhom lil dawn il-Qlub Qaddisa. Bis-sahha taghha,
aktar minn hames mitt familja ghamlu dan l-att ta’ Konsagrazzjoni.

Fil-ktieb “II-Qalb Divina ta’ Gesli u 1-Qalb Imgaddsa ta’ Marija” il-mibki Mons.
Nikol G. Cauchi, Isqof ta’ Ghawdex, jghid illi: “Il-konsagrazzjoni hija att 1i bih
il-familja nisranija taghti lilha nfisha lill-Qalb ta’ Gestl, tgieghed ruhha ghas-servizz
tieghu bil-fehema li tghix biss ghalih u twettaq f’kollox ir-rieda mqaddsa tieghu.
Dan ifisser meta nghidu li bil-konsagrazzjoni l-familja taghraf lil Kristu bhala
Sultan u Sid taghha u twieghed li thallih issaltan fuq il-membri taghha.”

F’parti ohra mill-istess ktieb, izda b’referenza ghall-Konsagrazzjoni lill-Qalb
Immakulata ta’ Marija, Mons. Cauchi kiteb hekk: “Kif Gwanni 1-Evangelista fuq
il-Kalvarju sema’ ‘1 Gesli jafdalu ‘l Marija bhala ommu u ‘d-dixxiplu hadha ghandu’,
hekk meta naghmlu din il-konsagrazzjoni, jibda jkollna maghna ‘1 Marija li tridna,
bhal tfal zghar taghha, inhobbuha bhala ommna u nogghodu ghall-kelma taghha.”

Wagqt 1-Angelus tal-15 ta’ Settembru 1985, il-Beatu Papa Gwanni Pawlu IT ghamel
referenza ghall-alleanza taz-Zewgt Iqlub: dik ta’ 1-Iben u ta’ 1-Omm; ta’ 1-Omm
u I-Iben. 11-Qalb ta’ Gesu li fiha hemm il-milja tad-divinita’ u 1-Qalb ta’ Maria —
il-qalb ta’ Vergni addolorata — il- galb ta” Omm Alla.!

Imbaghad fid-diskors tieghu ghas-sena tal-Gublew tas-sena 2000, l-istess Papa kien
qal: “kemm individwi, familji, paroc¢i u djocesi ta’ kull nazzjon huma mhegga
biex jikkonsagraw irwiehhom lill-Qalb Imgaddsa ta’ Gesu u 1-Qalb Immakulata

L-ANNIVERSARJU MILL-MEWT TA’ GUZA MIFSUD

Nhar il-Gimgha 28 ta’ Ottubru 2010 jahbat il-hmistax-il anniversarju mill-

mewt ta’ Guza Mifsud. Ser tigi ¢elebrata quddiesa ghar-ruhha fil-Knisja

Arcipretali tas-Siggiewi dakinhar fis-6.30p.m. Nappella sabiex nattendu
bi hgarna.

ta’ Marija sabiex l-irgiel u n-nisa kollha tal-millenju I-gdid jigu mmexxija lejn
Dak 1i huwa ‘il-veru dawl li jdawwal lil kull bniedem’. U 1-popli kollha jinghaqdu
fl-Imhabba u 1-Paci.”?

Huwa mportanti li nifmhu li I-konsagrazzjoni rridu nghixuha, ssir parti mill-hajja
taghna. Inkunu lesti li ngeghdu lilna nfusna taht il-harsien ta’ Gesti u ta’ Marija, lesti
li ninghataw ghall-qadi taghhom u attenti biex nimitaw virtujiet u biex nikbru fil-
qdusija fuq I-ezempju taghhom. Il-konsagrazzjoni mela hija proponiment jew fehma
shiha li wiehed izomm ‘il boghod mid-dnub u jwettaq id-dmirijiet i ghandu bhala
nisrani kemm fil-hajja tal-familja, kif ukoll fir-relazzjonijiet mal-bnedmin l-ohra.?

Tkun haga tajba li x-xbieha tal-Qalb ta’ Gest u ta’ Marija li tinghata waqt i¢-
cerimonja titpogga f’post prominenti fid-dar fejn il-familja nisranija tkun tista’
tingabar u titlob flimkien. Viva Gesu, Viva Marija.”

Talba tal-Konsagrazzjoni
L-Isqof Micallef imbaghad qara din it-talba li giet moghtija n-Nihil Obstat u
l-Imprimatur mill-Knisja Maltija fit-28 ta’ Jannar 2011:

“Qalb divina ta’ Ges’ u qalb purissima ta’ Marija, ahna illum irridu nikkonsagrawlek
lilna nfusna u I-familja taghna. Irridu li tkunu intom is-sidien assoluti tal-familja taghna.

Qlub imqaddsa ta’ Gest’ u Marija, 1-aktar qlub qaddisa u mahbuba tal-Missier Alla,
saltnu fugna u fuq il-familja taghna bhala familja taghkom biss. Ehilsu I-familja
taghna mill-hazen u kull hsara tax-xitan u tal-bnedmin, harsuha u iddefenduha
dejjem... il-familja shiha u kull membru taghha.

Imlewna bil-barka u r-risq f’kull ghemil taghna. San Guzepp ta’ qalb l-aktar safja,
missier il-Familja Mqaddsa, kun int ukoll il-missier ta’ din il-familja bhala I-familja
tieghek kif kienet il-familja ta’ Nazaret.

Qlub imqgaddsa ta’ Gesi u ta’ Marija, zommu maghqudin maghkom lil din il-familja
taghna, biex kif ahna ikkonsagrati lilkom f’din I-art, inkunu ilkoll familja wahda fis-
sema, flimkien maghkom ghal dejjem ta’ dejjem. Ammen.”

Aktar tard saret ic-Cerimonja tal-qanpiena b’riparazzjoni ghad-dagha, inqrat silta
mill-Bibbja u ntqalu t-talb lil Gest jbati u lil San Guzepp u San Mikiel.

Fit-tieni parti tal-laqgha imbaghad intwerew siltiet mid-DVD “Ix-Xejn Ahjar Minni”,
dokumentarju dwar il-hajja ta’ Guza Mifsud, 1-allegati dehriet taghha mill-Madonna,
Gesi u diversi qaddisin kif ukoll l-izviluppi li saru matul is-snin fil-Girgenti.

Din il-laggha giet fl-gheluq taghha bil-barka mill-Isqof Micallef u bil-kant ta’ I-innu
popolari Fil-Hlewwa ta’ Mejju.

Naghlaq billi nirringrazzja lil dawk kollha Ii taw sehemhom sabiex din il-laggha
tkun success fosthom lil Isqof Micallef, il-kor immexxi minn Rose Piccinino, dawk
li hadu hsieb id-dawl, is-sound, il-fjuri, it-tindif u I-armar tal-post fejn niltaqghu. Fl-
ahhar u mhux lanqas nirringrazzja wkoll lil dawk id-devoti kollha li attendew ghal
din il-laqgha. Kulhadd telaq kuntent li I-laqgha fl-okkazzjoni tal-hamsa u ghoxrin
anniversarju mit-tqeghid tal-istatwa tal-Madonna fil-Girgenti kienet success.

Sylvana Spiteri LL.D

1 www.vatican.va/holy_father/john_paul_ii/angelus/1985/documents/hf_jp-ii_ang 19850915_
it.html

2 www.vatican.va/jubilee_2000/magazine/documents/ju_mag_01031997_p-85_en.html

3 11-Qalb Divina ta’ Gesli u 1-Qalb Imgaddsa ta’ Marija - E.T. Mons. Nikol G. Cauchi

TALBA

Sinjur Alla ta’ 1-Ezerciti ixhet il-harsa tieghek fuqi, twarrabx idejk minni
u zommni dejjem marbut/a mal-volonta’ mqaddsa tieghek. Mulej, nadurak,
imbierkek u nfahhrek u filwaqt li nizzik hajr tad-doni u l-grazzji li inti
tajt lil Guza Mifsud, nitolbok sabiex bl-interc¢essjoni taghha u ta> Ommi
Marija Santissima, taglaghli din il-grazzja li tant nixtieq. Amen. Glorja lill-

Missier...

DIKJARAZZJONI: I1-Bord Editorjali ta’ dan il-fuljett jiddikjara
li, bl-ebda mod, ma jrid jghaddi gudizzju fuq dak li hu

soprannaturali fil-fatti msemmija hawnhekk. Dan il-gudizzju
jistennieh mill-Awtorita tal-Knisja.

GRAZZJI MAQLUGHA

T. Attard minn Birkirkara jirringrazzja lil Alla ghall-grazzja li qala bl-intercessjoni
tal-Madonna tal-Konsagrazzjoni u ta’ Guza Mifsud. Kellu problema finanzjarja fuq
ix-xoghol li giet solvuta.

N. N. minn Ghawdex tirringrazzja lil Alla ghall-grazzja li qalghet bl-intercessjoni
tal-Madonna tal-Konsagrazzjoni u ta’ Guza Mifsud. Hija kitbet i xi xhur ilu kellha
ugigh kbir f’saqajha. Inkwetat hafna ghax bezghet li ma hix ser timxi aktar. Kellha
hafna vini minfuhin. Marret ghand it-tabib li qalilha biex ma tinkwetax u biex kemm
jista’ jkun isserrah saqajha. Hi talbet hafna lill-Madonna u lil Guza Mifsud u anka
poggiet is-santa ma’ saqajha. Wara jumejn l-ugigh ma hassitux aktar.

Din li gejja mijiex grazzja maqlugha imma siltiet minn talba lii Ommna Marija.
Inweghdu lil din id-devota u ohrajn bhala it-talb taghna:

“Ghaziza Madonna tal-Girgenti, [llum hawn wahdi f’kamarti, mifnija bid-dwejjaq
u solitudini li int biss taf x’inhuma, jew ahjar tifhem dak li ta’ kull filghaxija jiena
nhoss. Wara li ngharbel sew id-dwejjaq tieghi, dejjem insib li dawn kollha gejjien
mit-tbatija li I-familja tieghi ghaddejja minnhom.

Hafna drabi nsib lili nnifsi nistaqsi mhux il-ghala jiena mdejqa imma nsagsi ghaliex
ommi kellha tghaddi minn din it-tbatija kollha f"hajjitha... ghandna familja maqghuda,
nissapportjaw lil xulxin...

Madonna bhalma naghmel ta’ kull filghaxija, nitolbok b’idejja miftuhin, jiena lesta
li nilqa’ d-dwejjaq li nhoss, ma jimpurtax... imma Madonna nitolbok bil-hniena biex
bhalma taghmel dejjem tghin lil ommi u l-missieri, imma specjalment lil ommi ghax
f’dan il-mument hi l-aktar li ghandha bzonn, thallihiex tbati aktar...

Madonna nemmen li din l-ittra se tkun aktar qrib tieghek. Ahfirli ta’ kull meta nizbalja
u nitolbok tkompli tghinni biex nahbi d-dwejjaq tieghi. Ma rridx li ommi tahseb jew
tinduna li jiena nkun imdejga minhabba fiha. Ghinha biex ma tbatiex aktar. Ghinha
titbissem.

Grazzi Madonna u nweghdek li bhalma naghmel hafna drabi, nweghdek li nibga’ nigi
nzurek fil-post ikkonsagrat lilek... Grazzi Madonna.”

l AVVIZI \

. Il-laqghat li jmiss se jsiru kif gej:

II-Hadd 3 u 17 ta’ Lulju 2011 fis-6.30p.m.
I1-Hadd 7 u 21 ta’ Awissu 2011 fis-6.30p.m.
[1-Hadd 4 ta’ Settembru 2011 fis-6.00pm
I1-Hadd 18 ta’ Settembru 2011 fil-5.30p.m.
II-Hadd 2 u 16 ta’ Ottubru 2011 fil-5.00p.m.

. Dawk li qalghu xi grazzja huma mhegga li jiktbulna l-grazzja u jaghtuna

kemm jistghu dettalji dwarha. Tinsewx tiktbu isimkom, l-indirizz u n-numru
tat-telefown. Grazzji minghajr isem shih, indirizz u numru tat-telefown
ma jigux ikkunsidrati. Jekk ma tkunux tridu 1i jidher isimkom fuq il-
fuljett dan ma jigix ippubblikat. Huwa mportanti li, kemm jista’ jkun,
ittuna c¢-cCertifikat tat-tabib fejn jiccertifika 1-fejgan taghkom.

. Inheggu lill-qarrejja biex jimlew il-formola ta’ shubija fil-Moviment

Madonna tal-Konsagrazzjoni. Dawn il-formoli jistghu jittiehdu mill-Girgenti
stess jew billi tiktbu lis-Segretarja, Dr. Sylvana Spiteri, 6, Sqaq Nru. 2,
Triq il-Kbira, Siggiewi, SGW 1320.

. Min hu nteressat li jkun jaf aktar dwar il-grajjiet tal-Girgenti infakkrukom

li matul is-snin gew ippubblikati seba’ kotba bil-Malti kif ukoll bl-Ingliz.
Ghandna wkoll id-DVD “Ix-Xejn Ahjar Minni” dwar il-hajja ta’ Guia
u I-messagg tal-Girgenti u DVD iehor li jinkludi r-ruzarji b’lehen Guia
Mifsud. Dawn il-kotba u DVDs jistghu jinkisbu jew mill-Girgenti jew billi
tiktbu lis-Segretarja fl-indirizz fuq imsemmi.

. Wiehed jista’ jakkwista wkoll santi bit-talba ta’ intercessjoni ta’ Guza Mifsud

(bil-Malti u bl-Ingliz) kif ukoll domni, keychains, DVDs u kuruni bix-
xbieha tal-Madonna tal-Konsagrazzjoni. Dawn jinkisbu biss mill-Girgenti
jew inkella minghand xi membru tal-Kumitat.

. L-indirizz tal-website tal-Moviment Madonna tal-Konsagrazzjoni huwa dan 1i gej:

www.ourladyofconsecration.org

Anniversarju sabih! Hamsa u ghoxrin sena nfahhru lil Alla permezz ta’ Ommu u
Ommna Marija. Proprju 1-Hadd I-1 ta’ Mejju 2011 fakkarna I-hamsa u ghoxrin
anniversarju mit-tqeghid ta’ l-istatwa tal-Madonna fil-Girgenti. Wara l-kant ta’
“Ismaghha 1-Ghanja”, il-folla mxiet minn hdejn it-Troll fit-tarf tat-triq il-qadima
filwaqt li gie rrecitat ir-ruzarju. Peress li habtet ukoll il-festa tal-Hniena Divina,
bl-akbar devozzjoni ntqalet il-kurunella tal-Hniena Divina

Mal-wasla tad-devoti quddiem l-istatwa tal-Madonna tkanta 1-Innu lill-Madonna,
nqrat it-talba tal-Konsagrazzjoni, u 1-Isqof Micallef ghamel id-diskors tieghu ghal
dakinhar:



